
MADANIYAT VA SAN’AT SOHASIDA TA’LIM OLAYOTGAN TALABALARDA
AXLOQIY TUSHUNCHALARNI SHAKLLANTIRISHDA XUSAYIN VOIZ
KOSHIFIYNING USTOZ-SHOGIRD MUNOSABATLARI HAQIDA FIKRLARI

Norova Shoira Umrzoqovna,

Buxoro davlat universiteti San’atshunoslik fakulteti
Musiqa ta’limi kafedrasi katta o’qituvchisi.

Annotatsiya: [Im amalda tadbiq etilmasa, axloqiy talablarga rioya qilinmasa, “mevasiz daraxt
va yog‘i yo‘q chiroq” kabidir. Shayx Sa’diy aytganiday:

Daraxtning mevasi ilmning amalidir, bil. IImingga qilmasang amal mevasiz daraxtsan.
Javonmardlar uchun xalq ichida yaxshi xulq bilan nom qozonish, baxtga erishish yo‘lida riyozat
chekishi, dustiga, yaqinlariga, xalqqa yordami tegishi muhim hisoblangan. Poklik, halollik,
jtimoiy va ilohiy talablarni bajoni dil ijro etish zaruriy sifat bo‘lgan. Eng muhimi bularni ilm
bilan egallash mumkin.

Kalit so’zlar: shaxsiy, axloqiy, xuquqiy, ijtimoiy, sifat, sodda, ravon, bayon, tariqat, piru
muridlik, oxista, odob, axloq.

Shuni alohida ta’kidlash lozimki, javonmardlik tariqatiga kirgan yosh kishi uning talab,
qoidalarini o‘zi mustagqil egallash ancha qiyin. Shuning uchun mazkur” tariqat yo‘liga kirgan kishi
pirga extiyojmanddir”(12,22) Voiz Koshifiy bu borada Jaloliddin Rumiydan baytlar keltiradi :

Pir yozdir, o‘zgalar misli kuzak,

Xalq tundir, pir misoli oy demak.

Yulni bilgan pir holidan sen gapir,

Pirni tanla, so‘ngra fahr yo‘liga kir.

Xusayn Voiz Koshifiy javonmardlarning shaxsiy, axloqiy, xuquqiy, ijtimoiy sifatlarni sodda
ravon bayon qilib, mazkur tarigatning boshqa tarigatlardan ayri tomonlarini bayon qilib, yoshlarda
shu talab va sifatlarni tarbiyalovchi piru muridlikka doir sifatlarni ham atroflicha bayon qiladi.

Mazkur tarigat yo‘li murakkab va qiyin. Shuning uchun bu yo‘lni ixtiyor etgan yoshlar
adashmasliklari, ularni har xil kishilar chalg‘itmasliklari uchun, pir rahnamolik vazifasini bajaradi.
Koshifiy yozadi: Bilgilkim, tariqat yo‘lining qaroqchilari ko‘pdir, ular nodon va kalta fahmlarni
xiyla —nayrang donosi bilan makru firib domiga tushirish payidadirlar. Shuning uchun rahnamo
bo‘la oladigan, pirlik (shayxlik) shart — sharoiti va ruknlari (asoslari)ni yaxshi biladigan odamni
pir, deb tanlash lozim.

Pir (shayx )tariqat bo‘yicha «O‘zi kamolot darajasini egallagan va boshqalarni ham kamolga
yetgazishga qodir va shayxlik shartlari, ruknlaridan to‘la xabardor kishiga aytadilar» (12,23).
Pir e’tiqodli, pok, to‘g‘ri yo‘ldan adashmaydigan, yetarli bilim egallagan, tariqat ilmini chuqur
o‘zlashtirgan kishi bo‘lishi kerak.

Pir muridi (shogirdi) ning tariqat bo‘yicha har turli savollariga, qiyinchiliklariga javob berishi,
uning mushkilotini osonlashtirishi kerak bo‘ladi. Ustoz (pir ) o‘z so‘zida, ahdiga turadigan va
tarigat qoidalarini saqlashda sobit qadam, shogird tarbiyasini maromida olib boradigan inson
bo‘lishi lozim. O‘z navbatida saxiy, shogirdga har tomonlama moddiy va ma’naviy yordam bera
oladigan, so‘zida gat’iy turadigan shaxs bo‘lishi kerak.Ustozlik qgiladigan pir pok va pokdoman,
xayoli — diyonatli, oliyhimmat va ta’magirlik illatlaridan xoli bo‘lmog‘i darkor Pir mushfiq —
mehribon, murid(shogird) dan marhamatini darig* tutmaydigan, halim, bosiq va kechirimli bo‘lishi
muhimdir. Eng muhimi mohir murabbiy bo‘lib,”muridni tarbiyalay olsin”.Pir “muridga asta —
sekin, oxista ta’sir etib, uni 0z irodasiga bo‘ysundirsin”. Pir o‘zining xush-xulg, odob — axloqi
chuqur bilimi bilan murid qalbiga yo‘l topib,” toki murid ham uning hoziru g‘oyibida hurmatini
birday saglaydigan bo‘lsin» (12,24)

Adib yozadiki, shayxlik me’yori-uning «galbidan muridning chuqur joy olishi, murid murodikim
hosil bo‘lishidir» (12,25 ). Bundan tashqari shayx (pir) muridni barcha g‘am — anduh, zulmatdan
xalos etishi, o‘ziga ravo ko‘rmaydigan narsalardan muridni asrashi, murid uchun buyurilgan
qoidalarga o‘zi ham rioya qilishi, «o‘zini bamisoli cho‘pon, muridlarni esa rama hisoblab, har
ganday sharoitda ham murid himoyasidan bosh tortmaslik,» murid molu mulkini 0‘z manfaati uchun
ishlatmaslik va o‘zgartirmasligi shart. Pir daryo kabi saxovatli, hamma narsani fikr — andisha bilan

hal qilishi lozim. Shayx hech kimga xiyonat ko‘zi bilan qaramasligi va barchaga mehribon rahmdil
bo‘lishi kerak. Pir doimo ilm o‘rganishi yomonlar bilan hamfikr bo‘lmay, g‘iybat va yolg‘ondan,
saqlanishi kishilarga «xursandchilik istashi va shu xislatlarni o‘z muridlariga yetkazishi» zarur.

Husayin Voiz Koshifiy 0z navbatida muridning odobi va shartlarini ham o‘z risolasida bayon
qiladi. Murid madomiki javonmardlik taraqatiga kirar ekan, eng avval « irodat (ixlos bilan tarigat
yo‘liga kirishi) ulug‘ davlatdir va agar bu murid qalbida nish ursa, barcha saodatlarning urug‘i
shudir» (12,25 ). Bu borada Shayx Sa’diy demishlar :

Irodat bo‘lmasa, saodat izlama,

Riyozat chekmayin ijobat izlama.

Shundan qilib chiqib, «murid » so‘zining ma’nosi istovchi, xohlovchi degan ma’nolarni
beradi, deb yozadi adib. Chunonchi, “botinda xohish bo‘lmasa, zohirda hech bir amal ko‘zga
tashlanmagan» (12,26) Javonmardlik tarigatiga kirish yoki pirga murid bo‘lish shunchaki bir
jo‘n narsa emas, balki ma’lum talab va sifatlarga ega bo‘lgan kishigina murid bo‘lishi mumkin.
Koshifiy 0‘z asarida muridning xislatu-sifatlarini birma—bir bayon qiladi. O‘quvchiga ishonarli
bo‘lishi uchun uning fikrlarini aynan keltiramiz :

Agar muridning nechta sifatlari bo‘lishi kerak, deb so‘rasalar, o‘nta deb aytgil. Avval shuki,
u balog‘at yoshiga yetgan bo‘lishi kerak. Chunki balog‘atga yetmagan kishini tavbaga keltirib
bo‘lmaydi va tavba qilmagan odam muridlikka munosib emas. Ikkinchidan, u oqil odam bo‘lishi
lozim, chunki aqlli bo‘lmasa, so‘zning pastu balandi, ramziy —botiniy ma’nolarini anglamaydi.
Uchinchidan, muslim bo‘lsin, zero agar musulmon bo‘lmasa,tavba keltirishi mumkin emas.
To‘rtinchidan, talabgor bo‘lsin, ya’ni talab yo‘liga jiddiy jaxd bilan qadam qo‘ymasa, taraqqiy
etmaydi. Beshinchidan, sadoqatli bo‘lsin, chunki agar sidqi dildan kirishmasa, pirning ma’rifati
kungildan joy olmagan va agar pirning so‘zi diliga ta’sir etmasa, u maqsadiga yetolmaydi.
Oltinchidan, tobe’ bo‘lsin, ya’ni pirning ixtiyoridan bir gadam ham chekinmasin. Yettinchidan,
baland idrokli bo‘Isin, ya’ni o‘tkir zehn va ziyraklik bilan to‘g‘ri yo‘Ini topib olsin. Sakkizinchidan
gabul etuvchi bo‘lsin, ya’ni pirning so‘zlarini rost deb qabul qilsin va pirga magbul tushsin.
To‘kkizinchidan, ganoatli bo‘lsin, ya’ni faqat zaruriy extiyojga yarasha narsalar ( yeb-ichish,
kiyinish) bilan ganoatlansin, ortiqchasini talab qilmasin, zero ortiqcha talablar kishini tariqat
yo‘lidan chetlashtiradi. O‘ninchidan, solim (butun )bo‘lsin, ya’ni boshqa pirga qo‘l bermagan
bo‘lsin, boshqa kishi bilan kelishib, ahd qilmagan bo‘lsin, chunki ahdu paymon bitta bo‘ladi.

